
Um talgildu sjúklingajournalina, Cosmic 

Talgilda journalskipanin sum sjúkrahúsini, kommunulæknar og Kommunala 
heilsutænastan nýta til at journalisera og goyma upplýsingar um borgarar, kallast 
Talgilda heilsuskipanin (THS), meðan sjálvt telduforritið eitur Cosmic. 

Røktarstarvsfólk og terapeutar í Kommunalu heilsutænastuni verða upprættaði sum 
brúkarar í skipanini og rita inn í Cosmic.  

Tá ið cosmic-brúkarar í Kommunalu heilsutænastuni rita inn í Cosmic fáa tey m.a. 
møguleika til:  

 At síggja grunddata hjá borgarum, sum verða innlisin í Cosmic úr 
Landsfólkayvirlitinum, t.d. bústað.  

 Innleggja og útskriva borgarar í Kommunalu heilsutænastuni 
 Lesa og skráseta í journal  
 Síggja ordineraðan heilivág 
 Administrera heilivág 
 Síggja blóðroyndarsvar og kanningarsvar. 
 Síggja um borgarin hevur eina bókaða tíð á sjúkrahúsi 

Innritan í Cosmic 

Allir cosmic-brúkarar rita inn í Cosmic við sínum persónliga loyniorði.  

Alt tað, sum cosmic-brúkarin fæst við inni í Cosmic, verður loggað, og brúkarin heftir 
harvið fyri tað, sum verður gjørt í skipanini, sí trygdarfilmin fyri nærri kunning um 
trygd og trygdarbrot.  

Tá ið tú er ritað/ur inn í Cosmic, sæst títt 
navn, brúkaranavn, tittul og á hvørji eind tú 
er innritað/ur ovast í vinstra horni á 
skíggjanum.  

Niðarliga á vinstru síðu á skíggjanum síggjast tríggjar ímyndir til ávikavist at rita út við, 
avslutta og skifta eind og rollu.  

Fer tú frá telduni, er sera umráðandi at trýsta á F4 á tastaturinum fyri at fáa 
paususkíggjan og læsa skermin.  

Tú kanst til einhvørja tíð broyta títt loyniorð, um tú er stúrin um, at onnur enn tú 
kenna títt loyniorð, sí minnislepan Broyt loynorð.  

 Tá ið tú ritar inn í Cosmic, verður tú biðin um at velja 
Brugerrolle og Arbejdsenhed. Set flugubein í Husk mine 
valg til næste gang, um tú vil sleppa frá at velja hvørja 
ferð, tú ritar inn 

 

Yvirlit yvir borgarin 

Cosmic er bygt upp kring borgaran, og tann borgarin, sum er í fokus, er altíð sjónligur 
í ovasta bredda á skíggjanum, sum vit kalla patientlinjan. 

 

Tá ið ein borgari skal leitast fram, verður tað gjørt við at skriva p-talið í fremsta teigin 
og trýsta á sjóneykuna ella á Enter.  

Eisini er møguligt at leita uppá for- ella eftirnavn við at skriva í mittasta ella aftasta 
teigin. Í Lister uttast til høgru finnur tú seinastu borgararnar, tú hevur havt frammi. 

 
 

Gæturteknið, (gev ans).   

Um ein klinikari hevur skrásett Cave ella annað umráðandi, sum cosmic-brúkarin skal 
geva gætur, sæst hetta í ímyndini Gætursteknið, sí dømi í myndini omanfyri, har 
gætursteknið er sjónligt framman fyri p-talið hjá borgaranum, sí minnislepar um 
Gætursteknið fyri meiri kunning. 

Dynamiske oversigter – Kontakter 

Í menupunktinum Oversigter – Dynamiske oversigter – Kontakter er møguligt at síggja 
um borgarin hevur fingið eina tíð hjá kommunulækna ella á sjúkrahúsi.  

Gev gætur, at um tíðin er bókað, so hevur hon status Booket – er status Planlagt, so 
er borgarin planlagdur til at fáa eina tíð, men tíðin er ikki bókað enn.  

 

 
  



 
 

 
THS   November 2023 Síða 5 

 

Innskrivaður á bústovn 

Yvirlit yvir borgarar, sum eru innskrivaðir á bústovn sæst við at velja Oversigter – 
Indlæggelser.  

 
 
 
 

Innskriva, flyt og útskriva borgarar 

Undir menupunktinum Patientadministration – Indlæggelsesregistrering verða 
borgarar skrásettir sum innskrivaðir, í 
farloyvi, fluttir ella útskrivaðir.  

Skrásett verður nær borgarin flytir inn, 
ávísingin, hvørja eind borgarin skal á, 
aktivititet o.s.fr., sí minnislepa Innskriva 
borgara. 

 

Tá ið borgarin flytir inn er umráðandi at dagføra upplýsingarnar, m.a. kommunulækna, 
avvarðandi og telefonnummar. 

Hetta verður dagført í patientkortinum, sí minnislepar 
um Patientkort. 

Journal 

Undir menupunktinum Journal - Journal sæst tað, ið er skrásett í journalini hjá 
borgaranum. Tað er møguligt at lesa:  

 Tað, ið er skrásett á bústovninum 
 Virkis- og røktarætlanir 
 Tað, sum terapeutar á sjúkrahúsunum hava skrásett 
 Útskrivingarsamrøður á sjúkrahúsunum 
 Kommunulæknanotat til Kommunalu heilsutænastuna 

Lesa í journalini 

Á vinstru síðu á journalskíggjanum síggjast ymiskar «vísingar», sum eru at velja í 
millum, Deildarnotat, Virkis- og røktarætlanir, 3 seinastu dagarnir o.s.fr.  

Tú kanst velja eina vísing við at trýsta á hana við músini.  

Á høgru síðu á skíggjanum sæst journalin hjá borgaranum. Sum útgangsstøði verður 
journalin víst í kronologiskari raðfylgju við nýggjasta notatinum ovast.  

Tað finnast aðrir mátar at síggja journalina við t.d. at nýta filtur, sí minnislepa Funkur 
í journalini.  

Skriva í journalina 

Tá ið tú skal skriva eitt journalnotat, skalt tú velja eina 
journalskabelón at skriva í. Úrvalið av 
journalskabelónum finnur tú við at trýsta á Journal – 
Nyt notat.  

Tað er umráðandi at tryggja sær, at kontaktin og 
dagfestingin er røtt, sí myndina niðanfyri, ið vísir eina journalskabelón.  

 
 

  
Sí eisini minnislepan Skriva notat.  

  

Skift journalskabelón her 

Her velur tú tey lyklaorð, tú 
vil skráseta í 

Vel røttu kontaktina her  

Í hesum feltinum skrivar tú tekstin, 
sum knýtir seg til tað lyklaorð, tú 

hevur valt 

Legg eina Virkis- og røktarætlan  

Virkis- og Røktarætlan verður brúkt, tá ið ein ávís ætlan skal leggjast fyri borgaran, t.d 
ein brádliga íkomin støða, sum bløðrubruni, beinbrot, órógv á svøvni ella annað, har 
har tiltøk skulu setast í verk fyri at betra um støðuna. 

Tá ið tú skal leggja eina Virkis-og røktarætlan, skalt tú ikki trýsta á Nyt notat, men byrja 
út frá journal, sí minnislepa um «Ger eina virkis- og røktarætlan».  

Myndin niðanfyri vísir eitt dømi um eina virkis- og røktarætlan: 

 

Felagsskjøl 

Felagsskjøl eru eitt serligt slag av journalskabelón. Tað er samansett av lyklaorðum frá 
einari ella fleiri ymiskum skabelónum, alt eftir, hvør tørvurin er.  

Tá skrivað verður í hesar skabelónir undir Nyt notat, verður lyklaorðið dagført í 
felagsskjalinum. Eisini kann dagførast beinleiðis frá felagsskjalinum, sí minnislepan 
Felagsskjal. 

Dømi um eitt Felagsskjal: 

 

Trupulleiki 

Mál 



 
 

 
THS   November 2023 Síða 9 

 

Blóðroyndarsvar 

Eitt samla yvirlit yvir blóðroyndarsvar hjá borgarum sæst undir menupunktinum 
Rekvistion og svar – Analysesvar.  

Nýggjastu blóðroyndarsvarini leggja seg fremst. 

Sí minnislepan Yvirlit-Blóðroyndarsvar 

Heilivágslisti  

Yvirlit yvir heilivág hjá borgarum, ið er ordineraður, sæst undir menupunktinum 
Medicin - Lægemiddellisten.  

Lægemiddellisten er skiljiblaðið, sum tú altíð kemur fyrst inn á, og sum gevur 
heildarmyndina yvir heilivágin, sum er aktivur, bæði sum fastur heilivágur, pn. og hvat 
er í Skamtan. 

Administrera heilivág  

Medicin – Lægemiddellisten - Administrationslisten. 

Administrationslistan finnur tú við at velja skiljiblaðið Administrationslisten, ið liggur 
við síðuna av Lægemiddellisten, har skráseta røktarstarvsfólk fyri heiliváginum, sum 
er givin. Á listanum sæst bert aktivur heilivágur. Tað ber til at stilla, hvussu stórt 
tíðarskeið tú skalt síggja á skerminum í senn, hvussu medisinið skal sorterast, og 
skermvísing, har tú kanst velja millum vanliga og eina størri vísing, sum vísir fleiri 
upplýsingar fyri hvønn heilivág.  

Tað er umráðandi at har er ein grønur bjálki ovast, oman fyri har tablettirnar vísa seg. 
Grøni liturin merkir, at listin er aktivur, sum ger hann lættari at brúka. Um ein reyður 
bjálki eisini er ovast, er tað tí at heilivágur, sum eigur at administrerast, ikki er blivin 
tað, tvs ein áminning/ávaring. 

Sí annars minnislepar um Administratión av heilivági.  

Triðja skiljiblaðið í Lægemiddellisten eitur Receptoversigten.  

Í Receptoversigten er møguligt at síggja, um borgarin hevur heilivág í Skamtan, sí 
mynd. Hetta sæst á síðuni, og eisini í knøttinum niðast á síðuni, Apotekets 
Udleveringshistorik. 

Samskifta umvegis messenger í Cosmic 

Í Cosmic er møguligt at samskifta við aðrar cosmic-brúkarar á ein tryggan hátt við 
messenger. Á vinstru síðu á skíggjanum sæst ein brævbjálvi.  

Við at trýsta á brævbjálvan opnar messenger, sí minnislepan Send boð umvegis 
messenger.   

Frálærutilfar 
Nærri kunning um Cosmic og frálærutilfar er at finna á ths.fo undir yvirskriftini 
Kommunalu heilsutænastan. Har finnast m.a. minnislepar, ið eru stig fyri stig 
vegleiðingar, sum vísa, hvussu Cosmic virkar. Eisini er kunning um, hvussu tú kanst rita 
inn á e-learning heimasíðuna, sum vísir filmsbrot um, hvussu Cosmic virkar.  
Filmurin um trygd og trygdarbrot er eisini at finna á heimasíðuni ths.fo.   

Loyniorð 
Set teg í samband við tín leiðara fyri at verða upprættaður sum cosmic-brúkari.  
 

 
 

Hevur tú trupulleikar við at rita inn í Cosmic, skalt tú seta teg í samband við: 
 

KT-Skivan 
Ring 304519 

Mail: 
servicedesk@heilsunet.fo 

 
 
 


